ԱՄՓՈՓԱԹԵՐԹ

 ««ԱՐՏՈՆԱԳՐԱՅԻՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԱՐՏՈՆԱԳՐԱՅԻՆ ՀԱՐԿԻ ՄԱՍԻՆ», ««ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»,  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԵԿԱՄՏԱՅԻՆ ՀԱՐԿԻ ԵՎ ՍՈՑԻԱԼԱԿԱՆ ՎՃԱՐԻ ԱՆՁՆԱՎՈՐՎԱԾ ՀԱՇՎԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ,  ««ՏՆՏԵՍԱԿԱՆ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԱՂԲԱՀԱՆՈՒԹՅԱՆ ԵՎ ՍԱՆԻՏԱՐԱԿԱՆ ՄԱՔՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ  ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ առաջարկությունների


	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	ՀՀ տարածքային կառավարման նախարարություն, 23.09.2013թ., N 03/16/5231-13 և
Երևանի քաղաքապետարան 12.09.2013թ., N 01/7-51712Հ
ՀՀ տարածքային կառավարման նախարարություն, 19.11.2013թ., N 
025/32483-13 

(ի կատարումն ՀՀ վարչապետի 12.11.2013թ. N02/37.2/17286-13 հանձնարարականի՝ «Արտոնագրային հարկի մասին» ՀՀ օրենքի նախագծի լրամշակված տարբերակի վերաբերյալ)
Երևանի քաղաքապետարան, 21.11.2013թ., N 01/7-65112Հ

(ի կատարումն ՀՀ վարչապետի 12.11.2013թ. N02/37.2/17286-13 հանձնարարականի՝ «Արտոնագրային հարկի մասին» ՀՀ օրենքի նախագծի լրամշակված տարբերակի վերաբերյալ)

	 1. «Արտոնագրային հարկի մասին» ՀՀ օրենքի նախագծի 6-րդ հոդվածի 11-րդ կետն առաջարկվում է հանել կամ ձևակերպումը պարզեցնել:
2. «Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծում առաջարկում ենք «արտոնագրային հարկ վճարողը» բառերը փոխարինել « արտոնագրային վճար կամ  հարկ վճարողը» բառերով:

3. Սահմանել վարչական պատասխանատվություն առանց արտոնագրային հարկ վճարելու գործունեություն իրականացնելու համար:
ՀՀ տարածքային կառավարման նախարարությունը ողջունում է նոր տեղական հարկատեսակ սահմանող նախաձեռնությունը, ինչը բխում է նաև ՀՀ կառավարության կողմից համայնքների ֆինանսական կարողությունների հզորացմանը միտված քաղաքականությունից, և, քննարկելով «Արտոնագրային հարկի մասին» ՀՀ օրենքի նախագիծը՝ ներկայացնում ենք հետևյալ առաջարկությունները՝
«Տեղական ինքնակառավարման եվրոպական խարտիայի» 9-րդ հոդվածի 3-րդ մասի համաձայն՝ «Տեղական ինքնակառավարման մարմինների ֆինանսական միջոցների առնվազն մի մասը պետք է գոյանա տեղական հարկերի և հավաքագրման հաշվին, որոնց չափերը տեղական ինքնակառավարման մարմինները իրավունք ունեն սահմանել համապատասխան օրենքի շրջանակներում:» ՀՀ Սահմանադրության 106-րդ հոդվածի 5-րդ մասի համաձայն՝ «Համայնքները uահմանում են տեղական հարկեր եւ տուրքեր` oրենքով նախատեuված  uահմաններում»: «Տեղական ինքնակառավարման մասին» ՀՀ օրենքի 16-րդ հոդվածի 1-ին մասի 18-րդ պարբերության համաձայն՝ համայնքի ավագանին «օրենքով սահմանված դեպքերում սահմանում է տեղական հարկերի, տուրքերի և վճարների տեսակներն ու դրույքաչափերը»: Ելնելով վերոգրյալից առաջարկում ենք.

1. նախագծում լրացնել դրույթ այն մասին, որ ընթացիկ տարվա համար համայնքի ավագանին համայնքի ղեկավարի ներկայացմամբ որոշում է ընդունում արտոնագրային հարկի դրույքաչափերը հաստատելու վերաբերյալ.
2. նախագծի հավելվածներում արտոնագրային հարկի չափերը փոխարինել դրա դրույքաչափերի նվազագույն և առավելագույն սահմաններով.
3. բացի այդ, անհրաժեշտություն է առաջանում լրացումներ կատարել «Տեղական ինքնակառավարման մասին» և «Հարկերի մասին» ՀՀ օրենքներում՝ այնտեղ ներառելով «արտոնագրային հարկ» հասկացությունը:

«Արտոնագրային հարկի մասին» ՀՀ օրենքի նախագծի լրամշակված տարբերակը ըստ էության գտնում ենք ընդունելի, սակայն առաջարկում ենք պատասխանատվության վերաբերյալ դրույթները լրացուցիչ քննարկել:
	1. Չի ընդունվել:
Օրենքի նախագծի 6-րդ հոդվածը կրկնում է գործող «Արտոնագրային վճարների մասին» ՀՀ օրենքի Հավելված 1-ով սահմանված գործունեության տեսակները:
2. Չի ընդունվել: 

Համաձայն «Աղբահանության և սանիտարական մաքրման մասին» Հայաստանի Հանրապետության գործող օրենքի՝ աղբահանության վճար վճարողներ են համայնքի վարչական տարածքում անշարժ գույքի, այդ թվում` բնակելի շինության սեփականատեր համարվող կամ որևէ այլ իրավունքով այդ գույքը տիրապետող կամ օգտագործող ֆիզիկական անձինք (ներառյալ` անհատ ձեռնարկատերը և արտոնագրային վճար վճարողը), իրավաբանական անձինք, հիմնարկները, պետական և տեղական ինքնակառավարման մարմինները, իսկ պետական կամ համայնքային սեփականություն համարվող անշարժ գույքը վարձակալության կամ անհատույց օգտագործման հիմքով քաղաքացու կամ իրավաբանական անձի կողմից տիրապետման դեպքում` վարձակալը, անհատույց օգտագործողը: Նախագծերի փաթեթով՝ արտոնագրային հարկ վճարող են ֆիզիկական անձինք, իսկ արտոնագրային վճարներ՝ իրավաբանական անձինք և անհատ ձեռնարկատերերը, հետևաբար մեր կողմից առաջարկված փոփոխությունը, այն է «(ներառյալ` անհատ ձեռնարկատերը և արտոնագրային վճար վճարողը)» բառերը փոխարինել «(ներառյալ` անհատ ձեռնարկատերը և արտոնագրային հարկ վճարողը)» բառերով,

համապատասխանում է փաթեթի տրամաբանությանը:
3. Ընդունվել է:
1. Չի ընդունվել:

Նպատակահարմար ենք գտնում օրենքի կիրառման սկզբնական փուլում անփոփոխ թողնել գործող «Արտոնագրային վճարների մասին» ՀՀ օրենքով սահմանած դրույքաչափերը: 

2. Չի ընդունվել: Տես նախորդ կետը:
3. Առաջարկող լրացումներն արդեն իսկ կատարվել են և ներառված են հիմնական փաթեթում: Լրաշակված նախագծի հետ կից օրենքները չեն ներկայացնել, քանի որ լրամշակվել է միայն «Արտոնագրային հարկի մասին» ՀՀ օրենքի 15-րդ հոդվածը:
Ընդունվել է ի գիտություն: 
	3. Նախագծի 15-րդ հոդվածը վերախմբագրվել է և փաթեթում ներառվել է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը:

	ՀՀ ֆինանսների նախարարություն,
20.09.2013թ., N 034/25858-13
	<<Արտոնագրային հարկի մասին>> ՀՀ օրենքի նախագծի վերաբերյալ.

1. Նախագծով առաջարկվում է սահմանել տեղական բյուջեներ հավաքագրվող նոր հար​կա​​​​տեսակ, որի հարկման օբյեկտ են հանդիսանալու ներկայումս գործող <<Արտոնագրային վճարների մասին>> ՀՀ օրենքի 1-ին հավելվածով սահմանված գոր​ծունեության տեսակ​​​​ները: Միաժամանակ, նախագծի համաձայն, նշյալ օրենքի կիրա​ռու​թյան, արտո​նագրերի տրամադրման, արտոնագրային հարկ վճարողների հաշվառման նկատ​մամբ ամբողջ հսկո​ղու​թյունը իրականացվելու է ՏԻՄ-երի կող​մից:  

Վերոգրյալի կապակցությամբ, հաշվի առնելով այն հանգամանքը, որ վերոնշյալ ընթա​ցա​կարգերի արդյունավետ իրականացումն ուղղակիորեն կապված է ՏԻՄ-երի վարչարարական կարողությունների հետ` կարծում ենք, որ անհրա​​ժեշտ է ուսումնասիրել այդ կարո​ղու​թյուն​ները, որից հետո միայն օրենսդրության մեջ կատարել առա​ջարկ​վող փոփո​խությունները: Հակա​ռակ դեպքում, եթե ՏԻՄ-երը չունեն համա​պատասխան մասնագիտական կարողություններ արտոնագրային հարկի հավաքագրումը արդյունավետ կեր​պով իրականացնելու համար, ապա նախագծի ընդու​նումը կդառնա ինքնանպատակ` միաժամանակ բացասական ազդեցություն ունենալով նաև պետական բյուջեի եկա​մուտ​ների վրա: 

Միաժամանակ, հաշվի առնելով այն հանգամանքը, որ տեղական տուրքերի և վճարների հավաքագրումը կազմակերպվում է ՏԻՄ-երի կողմից և վեր​ջիններս արդեն իսկ ձևավորել են որոշակի վարչարարական կարողություններ դրանց հավա​​​քագրումն արդյունավետ կերպով իրականացնելու համար` առաջարկում ենք քննար​կել նախագծում ներառված գործունեության տեսակների մասով արտոնագիր տրամա​դրելու համար տեղական տուրք (վճար) սահմանելու մոտեցումը` այդ նպատակով համապա​տաս​խան փոփո​​​խու​​թյուններ և լրացումներ կատարելով <<Տեղական տուրքերի և վճարների մասին>> ՀՀ օրենքում:

2. Նախագծի 5-րդ հոդվածի 3-րդ և 4-րդ մասերի համաձայն, արտոնագիրը տրամադր​վում է արտոնագրային հարկով հարկվող գործունեության իրականացման վայրի ՏԻՄ-ի կողմից և արտոնագրի գործողությունը տարածվում է միայն տվյալ համայնքի վարչական տարածքում: Նույն օրենքի 6-րդ հոդվածում նշված գործու​նեու​թյան յուրաքանչյուր տեսակով տվյալ վայրում և ժամանակաշրջանում զբաղվելու համար տրա​մադր​​վում է մեկ արտոնագիր:

Հաշվի առնելով այն հանգամանքը, որ նախագծի 6-րդ հոդվածով նախատեսված գոր​ծու​նեության որոշ տեսակների բնույթից կախված` տվյալ գործունեությունը (օրինակ` խնջույ​քա​վար​ների գործունեությունը) կարող է իրականացվել մի քանի վայրերում կամ մի քանի համայնք​​ներում` առաջարկում ենք նախագծի վերոնշյալ հոդվածներով սահմանված մոտեցում​ները նախատեսել միայն գործու​նեու​թյան այն տեսակների համար, որոնց առանձնա​հատ​կու​թյուն​ներով պայմանավորված` հնարա​վոր է գործունեություն իրականացնել միայն մեկ վայ​րում: Այդ դեպքում անհրա​ժեշ​տու​թյուն կառաջանա նաև համապատասխան փոփո​խու​թյուն​ներ կատարելու նաև նախագծի 12-րդ հոդվածում:

Վերոգրյալի կապակցությամբ հայտնում ենք նաև, որ մեր կողմից առաջարկվող մոտե​ցումը ամրագրված է նաև ներկայումս գործող <<Արտոնագրային վճարների մասին>>  Հայաս​տանի Հան​րապետության օրենքով:

3.Նախագծի 7-րդ հոդվածի համաձայն, արտոնագրային հարկ վճարողները արտո​նա​գրա​յին հարկը տեղական բյուջե են վճարում մինչև նույն օրենքով սահմանված գոր​ծու​նեու​թյան տեսակն իրականացնելուն նախորդող աշխատանքային օրը:


Վերոգրյալի կապակցությամբ հայտնում ենք, որ հոդվածով կարգավորված չեն նախկի​նում ստացված արտոնագրում նշված ժամանակահատվածի ավարտից հետո արտոնագիր ստա​նալու հետ կապված հարաբերությունները: Միաժամանակ, նույն հոդվածում անհրա​ժեշտ է հստակեցնել, որ փաստացի գործունեություն իրականացնելու օրն ընդգրկող ամիսը համար​վում է մեկ ամբողջական ամիս: Հակառակ դեպքում կարող է անհրա​ժեշ​տություն առա​ջա​նալ նախագծով սահմանելու ոչ ամբողջական ամսվա մնացած օրերի համար արտո​նագրա​յին հարկ հաշ​վար​կելու ընթա​ցակարգեր:

4.Նախագծի 8-րդ հոդվածում անհասկանալի է, թե ինչպես պետք է տրամադրվի արտո​​​նագիրը, եթե ֆիզիկական անձը արտոնագրային հարկը վճարել է բանկային փոխանց​մամբ և արտո​նագրային հարկը վճարելու օրը ՏԻՄ չի ներ​կա​յացել:

Հաշվի առնելով վերոգրյալը, ինչպես նաև այն, որ արտոնագրում ներառվող` անձին վերա​​բերող տեղեկությունները ՏԻՄ-ին ներկայանցելու և դրանց հավաստիությունը ստուգելու ընթացակարգերը նախագծով չեն կարգավորվել` առա​ջար​​​​կում ենք նախագծով ամրագրել, որ արտոնագիրը ստացվում է ֆիզիկական անձի կողմից համա​​​պատասխան հայտարարություն ներկայացնելուց հետո:
5. Նախագծի 15-րդ հոդվածի 3-րդ մասի համաձայն, արտոնագրային հարկ վճարողի կող​մից արտոնագիրն այլ ֆիզիկական անձի փոխանցելու դեպքը հայտնաբերելու դեպքում արտո​նագրի գործողությունը դադարում է, իսկ այլ ֆիզիկական անձից գանձվում է տուգանք՝ նույն հոդվածի 1-ի կետով սահմանված չափով: 

Վերոգրյալի կապակցությամբ առաջարկում ենք վերոնշյալ հոդվածի 3-րդ մասում սահ​մանել նվա​զա​գույն ժամանակահատված, որի համար հաշվարկվելու և գանձվելու է առա​ջարկ​վող տուգանքը` հաշվի առնելով այն հանգամանքը, որ գործնականում դժվար կլինի հստակ  պար​զել այլ անձի անու​նով ստացված արտոնագրով գործունեություն իրականացնելու հստակ ժամա​նակահատվածը:

6.Նախագծի 15-րդ հոդվածով կարգավորված չեն նաև «Արտոնագրային հարկի մասին» Հայաստանի Հանրապետության օրենքի խախտման համար «Հարկերի մասին» ՀՀ օրենքի 23-րդ հոդվածով սահմանված տույժերի կիրառության հար​ցերը: Այդ կապակցությամբ կարծում ենք, որ նշյալ տույժերը անհրաժեշտ է կիրառել` հաշվի առնելով այն հանգամանքը, որ «Արտոնագրային հարկի մասին» Հայաստանի Հան​րա​պետու​​թյան օրենքի խախտմամբ գործունեություն իրականացնելու դեպքում վնաս է հասցվում տեղա​​կան բյուջեներին, ինչպես նաև այն, որ տեղական բույջեներ հավաքագրվող գույքա​հարկի և հողի հարկի նկատմամբ վերոնշյալ տույժերը գործող օրենսդրությամբ ևս կիրառելի են:

7. Առաջարկում ենք «Արտոնագրային հարկի մասին» Հայաս​տանի Հանրապետության օրենքի նախագծի 6-րդ հոդվածը խմբագրել` նախատեսելով, որ քննարկվող հոդվածում նշված գործունեության տեսակները պետք է ունենան ձեռնարկատիրական գործունեության բնույթ` համաձայն Հայաստանի Հանրապետության քաղաքացիական օրենսգրքի 2-րդ, 26-րդ հոդվածների և Սահմանադրական դատարանի 2008 թվականի ՍԴՈ-780 որոշմամբ նախատեսված դրույթների:

«Արտոնագրային վճարների մասին» Հայաստանի Հանրապետության օրենքում փոփո​խու​​թյուն կատարելու մասին» ՀՀ օրենքի նախագծի վերա​բերյալ

1. Նախագծի 1-ին հոդվածով ներկայացված՝ նոր խմբագրությամբ «Արտոնագրային վճար​ների մասին» Հայաստանի Հանրապետության օրենքի 4-րդ հոդվածի 1-ին մասով սահ​ման​ված արտոնագրի գործողության ժամկետները համարում ենք ոչ նպատակահարմար՝ հաշվի առնելով այն հանգամանքը, որ՝

ա) ներկայացված առաջարկության ընդունման դեպքում կստացվի, որ հարկ վճարողը չի կարող ստանալ արտոնագիր օրինակ երկու կամ չորս ամսվա համար: Այս առումով հարկ է նկա​տել նաև, որ ներկայումս գործող <<Արտոնագրային վճարների մասին>> Հայաստանի Հան​րա​պետության օրենքով նման հնարավորություն նախատեսված է,
բ) ներկայացված առաջարկության համաձայն, հարկ վճարողը կարող է արտոնագիր ստա​​նալ մեկ տարուց ավել ժամանակահատվածների համար, ինչը համարում ենք ոչ տրա​մա​բա​նական՝ հաշվի առնելով այն հանգամանքը, որ գործող հարկային օրենսդրությամբ հար​կային պարտավորությունները հաշվարկվում են առավելագույն մեկ տարվա կտրվածքով: Բացի այդ, ներկայացված մոտեցման ընդունումը էականորեն կխոչընդոտի արտոնագրային վճարների մասով պետական բյուջեի ընթացիկ եկամուտների հավաքագրման գործընթացին՝ հաշվի առնելով այն հանգամանքը, որ օրինակ վաթսուն ամսով արտոնագիր ստացող անձանց մասով եկամուտները կհավաքագրվեն մեկ հաշվետու տարվա ընթացքում (այն էլ կիսով չափ պակաս չափով՝ հաշվի առնելով այն հանգամանքը, որ նախագծով առաջարկվում է այդ դեպքում կիրառել 0.5 ուղղիչ գործակից) իսկ մնացած չորս հաշվետու տարիների ընթացքում պետական բյուջեի եկամուտներ այլևս չեն հավաքագրվի: Ներկայացված առաջարկության ընդունումը էականորեն կխոչընդոտի նաև հարկային եկամուտների կանխատեսման, պլա​նա​վոր​ման և ճիշտ որոշումների կայացման գործընթաց​ներին՝ հաշվի առնելով այն հանգամանքը, որ երկար ժամկետով արտոնագիր ստացած հարկ վճարողների նկատմամբ կիրառելի չեն լինի հետագա տարիների ընթացքում օրենսդրության մեջ կատարված փոփոխությունները:

Հաշվի առնելով վերոգրյալը՝ առաջարկում ենք պահպանել «Արտոնագրային վճարների մասին» ՀՀ օրենքով սահմանված` արտոնագրի գործողության ժամկետները: Այս առումով անհրաժեշտություն կառաջանա համապատասխան փոփոխու​թյուն​ներ կատարել նաև նախագծի 10-րդ հոդվածում: 

2. Նախագծի 4-րդ հոդվածի 3-րդ մասի համաձայն, արտոնագրի ձեռքբերման համար վճար​ված արտոնագրային վճարի գումարը ենթակա չէ հետ վերադարձի կամ այլ հարկային պար​տավորությունների դիմաց հաշվանցման: 


Վերոգրյալի կապակցությամբ առաջարկում ենք հստակեցնել, որ խոսքը ստացված արտոնագրում նշված այն ժամանակահատվածի մասով վճարված արտնագրային վճարի մասին է, որի ընթացքում տնտեսավարող սուբյեկտը գործունեություն չի իրականացնելու:
3.Նախագծի 4-րդ հոդվածի 5-րդ մասի համաձայն, նախագծի 8-րդ հոդվածում նշված գոր​ծու​նեության յուրաքանչյուր տեսակով, յուրաքանչյուր վայրում և ժամանակահատվածում զբաղ​վելու համար տրամադրվում է մեկ արտոնագիր, բացառությամբ նախագծի 13-րդ հոդ​վածի 1-ին մասով սահմանված դեպքի:

Վերոգրյալի կապակցությամբ հայտնում ենք, որ անհասկանալի է, թե ինչ իմաստով է կիրառ​ված «ժամանակահատված» հասկացությունը՝ հաշվի առնելով այն հանգամանքը, որ նախագծով «ժամանակահատված» հասկացությունը առանձին սահմանված չէ:

4.Անհրաժեշտ է նախագծի 5-րդ հոդվածում «հարկերը» բառից հետո լրացնել «և վճար​ները» բառերը՝ հաշվի առնելով այն հանգամանքը, որ «Հարկերի մասին» Հայաստանի Հան​րա​պետության օրենքով հարկերից բացի սահմանված են նաև վճարներ և գործնականում միև​նույն անձը կարող է միաժամանակ զբաղվել և արտոնագրային վճարով հարկվող և հաստա​տագրված վճարով հարկվող գործունեության տեսակներով:

5.Նախագծի 6-րդ հոդվածի 2-րդ մասով նախատեսված դրույթների ընդունումը համա​րում ենք ոչ նպատակահարմար՝ հաշվի առնելով այն հանգամանքը, որ՝ 


ա) դրանց ընդունման դեպքում կստացվի, որ արտոնագրային վճար վճարող հարկ վճա​րող​ները արտոնագրային վճարի հարկման օբյեկտ հանդիսացող յուրաքանչյուր գոր​ծու​նեու​թյան տեսակի մասով պետք է վարեն առանձնացված հաշվառում, ինչը, կարծում ենք, տրա​մա​բա​​նական չէ և չի բխում օրենսդրության պարզեցման սկզբունքից: Բացի այդ, ներ​կա​յացված առա​ջարկության ընդունման դեպքում կստացվի, որ արտոնագրային վճար վճարող իրա​վա​բա​նա​կան անձինք արտոնագրային վճարով հարկվող յուրաքանչյուր գործունեության տեսակի մասով պետք է վարեն առանձնացված հաշվապահական հաշ​վառում, ինչը չի բխում գոր​ծող օրենսդրության պահանջներից,


բ) արտոնագրային վճարի հարկման օբյեկտ հանդիսացող գործունեության տեսակ​նե​րից ստացվող եկամուտների և ծախսերի մասով առանձնացված հաշվառում վարելու և այն հար​​​կային մարմին ներկայացնելու պահանջը արդեն իսկ նախատեսված է գործող հարկային օրենսդրու​​թյամբ, հետևաբար նման պահանջ​ների ևս մեկ անգամ սահմանումը կարծում ենք տրա​​​մաբանական չէ: Այս առումով, հարկ է նկատել նաև, որ ծախսերի և եկամուտների առա​նձ​նաց​​ված հաշվառում վարելու անհրաժեշտությունը հարկ վճարողների մոտ կառաջանա միայն արտոնագրային վճարով հարկվող գործունեության տեսակներին զուգահեռ հարկման ընդ​հա​նուր համակարգում հարկվող գործունեության տեսակներով զբաղվելու դեպքերում, հետևա​բար տրամաբանական չէ նաև արտոնագրային վճարի հարկման օբյեկտ հանդիսացող գոր​ծու​նե​ության յուրաքանչյուր տեսակի մասով առանձնացված հաշվառում վարելու պահանջի սահմանումը:

6.Նախագծի 9-րդ հոդվածի կապակցությամբ հայտնում ենք հետևյալը.

1) անհրաժեշտ է վերանայել հոդվածի վերանագիրը՝ հաշվի առնելով այն հանգամանքը, որ գործունեության յուրաքանչյուր տեսակի մասով արտոնագրային վճարի ամսական չափերը նախատեսված են նախագծի այլ հոդվածներով,

2) անհրաժեշտ է վերանայել հոդվածի 1-ին մասի խմբագրությունը՝ հաշվի առնելով այն հան​գամանքը, որ արտոնագրային վճարի հաշվարկման մեխանիզմը հստակ նկարագրված չէ: Մասնավորապես, հետագայում տարընկալումներից խուսափելու նպատակով առաջարկում ենք հոդվածում հստակ սահմանել, որ արտոնագրային վճարը հաշվարկվում է համա​պա​տաս​խան ելակետային տվյալի, արտոնագրային վճարի ամսական չափի և ուղղիչ գործակցի արտա​դր​յալով: Նշյալ նկատառումներով պայմանավորված անհրաժեշտ է համապատասխան հստակեցումներ կատարել նաև նախագծի մյուս բոլոր այն հոդվածներում, որոնցով նախա​տես​​վում են արտո​նագրա​յին վճարի հաշվարկման առանձնահատկություններ,  

3) անհրաժեշտ է միասնականացնել հոդվածում կիրառվող հասկացությունները: Մաս​նա​​վորապես, արտոնագրային վճարի ամսական դրույքաչափը բնութագրելու համար հոդ​վա​ծում կիրառված է երկու հասկացություն՝ արտոնագրային վճարի ամսական դրույքաչափ (հոդ​վածի 2-րդ մաս) և արտոնագրային վճարի ամսական չափ (հոդվածի 6-րդ մաս),

4) ներկայումս գործող <<Արտոնագրային վճարների մասին>> Հայաստանի Հանրապե​տու​թյան օրենքով արտոնագրային վճարի հաշվարկման առումով <<գյուղական համայնքներ>> և <<սահ​մա​նամերձ համայնքներ>> հասկացությունները կիրառված չեն: Վերոգրյալը պայ​մա​նա​վոր​ված է նրա​նով, որ ներկայումս Հայաստանի Հանրապետության կառա​վա​րու​թյան կող​մից հաս​տատ​ված սահմանամերձ համայնքների ցանկում ներառված են ինչպես գյու​ղա​կան, այն​պես էլ քաղա​​քային համայքներ: Հետևաբար, հնարավոր տարընկա​լում​ներից խուսա​փելու նպա​​​տա​կով ներկայումս գործող <<Արտոնագրային վճարների մասին>> Հայաս​տանի Հանրապետության օրեն​​քով սահմանվել են  վարչատարածքային միավորների այլ սահմա​նումներ, ինչը հնա​րա​վո​րու​​թյուն է տալիս արտոնագրային վճարը հաշվարկել տվյալ բնակա​​վայրի տնտե​սական ակտի​վու​թյան մակարդակից ելնելով: Բացի այդ,  ներկայումս գործող «Արտոնագրային վճարների մասին» Հայաս​տանի Հանրապետության օրեն​​քով սահմանված`   վարչա​տարածքային միավորների սահմանումները հնարավորություն են տալիս խուսափելու հնարա​վոր տարընկալումներից, որոնք կարող առաջանալ այն պատճառով, որ Հայաստանի Հանրապետության կառա​վա​րու​թյան կողմից հաս​տատ​ված սահմանամերձ համայնքների ցան​կում ներառված են նաև քաղաքային համայնքներ: Հաշվի առնելով վերոգրյալը՝ առա​​վել նպա​տա​​կա​հար​մար ենք համա​րում ներկայացված նախագծում ևս պահպանել գործող օրեն​​քով ամրա​գրված մոտե​ցում​ները: 


Վերոգրյալով պայմանավորված՝ անհրաժեշտ է նաև հոդ​​վածից հանել 4-րդ մասը՝ հաշվի առ​նելով այն հանգամանքը, որ հակառակ դեպքում անհրա​​ժեշտ կլինի Հայաստանի Հան​րա​պետության կառավարության որոշմամբ սահմանել սահ​​մանամերձ համայնքների ևս մեկ ցանկ, ինչը կարծում ենք տրամա​բա​նական չէ:

7.Նախագծի 11-րդ հոդվածով նախատեսված դրույթները կիրառելի են միայն արտո​նագրային վճարով հարկվող գործունեությունը նոր սկսող հարկ վճարողների նկատ​մամբ: Այդ կապակցությամբ անհասկանալի է, թե երբ պետք է վճարվի արտոնագրային վճարը արդեն իսկ ստաց​​ված արտոնագրում նշված ժամանակահատվածի ավարտից հետո: Բացի այդ, կար​ծում ենք, որ նախագծով անհրաժեշտ է սահմանել որոշակի տեղեկություններ, որոնք անհրա​ժեշտ կլինի պարտադիր կերպով լրացնել հարկային մարմին ներկայացվող հայտա​րա​րու​թյան մեջ: Անհրաժեշտ է նաև նախագծով սահմանել արտոնագրային վճարը վճարած լինելու փաստը հիմնավորող համապատասխան փաստաթղթի՝ հարկային մարմին պարտադիր ներ​կա​յաց​​ման պահանջ:
8.Նախագծի 13-րդ հոդվածի վերաբերյալ հայտնում ենք հետևյալը.

1) կարծում ենք հոդվածի վերնագիրն անհրաժեշտ է փոխել` հաշվի առնելով այն հան​գա​մանքը, որ դրանում խոսվում է ոչ միայն ելակետային տվյալի ավելացման, այլ նաև պակա​սեց​ման մասին,

2) հոդվածի 1-ին մասի համաձայն, ելակետային տվյալի ավելացման դեպքում ավե​լաց​ված ելակետային տվյալների մասով հարկ վճարողին տրամադրվելու է ևս մեկ արտոնագիր: Կարծում ենք, որ նման մոտեցման ամրագրման դեպքում էականորեն կբար​դանա հարկ վճարողների ընթացիկ գործունեությունը՝ հաշվի առնելով այն հանգամանքը, որ վերջիններս ստիպ​ված կլինեն միևնույն ժամանակահատվածի համար ունենալ և պահ​պա​նել մի քանի արտո​նագրեր: Հաշվի առնելով վերոգրյալը, ինչպես նաև այն, որ ելակետային տվյալի փոփոխության դեպքում նախկինի փոխարեն նոր արտոնագիր տրամադրելու մոտեցումը հարկ վճարողների և հարկային մարմնի ընթացիկ գործունեության դյուրինացման տեսանկյու​նից առավել կիրառական մոտեցումը է՝ առաջարկում ենք վերախմբագրել հոդվածի 1-ին մասը և դրանում ամրագրել ներկայումս գործող <<Արտոնագրային վճարների մասին>> Հայաստանի Հան​րապետության օրենքով ամրագրված մոտեցումը: 

9.Նախագծի 18-րդ հոդվածի 2-րդ մասի համաձայն, սպասարկման սրահ չունեցող հանրային սննդի օբյեկտի սպասարկման սրահի մակերեսն ընդունվում է 20 քառակուսի մետր: Հաշվի առնելով այն հանգամանքը, որ ներկայումս սպասարկման սրահ չունեցող հանրային սննդի օբյեկտների գործունեությունը չի համարվում արտոնագրային վճարի հարկման օբյեկտ՝ նախագծով ներկայացված վերոնշյալ մոտեցումը համարում ենք ոչ նպատակահարմար: Միա​ժա​​մանակ, անհրաժեշտ է նախագծի նույն հոդվածի 3-րդ և 4-րդ մասերում հստակեցնել դրան​​ցով նախատեսված դեպքերում արտոնագրերի տրամադրման առանձնահատ​կու​թյունները:

10.Նախագծի 20-րդ հոդվածում ներկայացված աղյուսակում ներառված արտոնագրային վճարի դրույքաչափերից հետո <<*ուղղիչ գործակիցներ>> բառերը ներառելու նպատակը անհաս​կա​​նալի է՝ հաշվի առնելով այն հանգամանքը, որ ստացվում է, որ արտոնագրային վճարի ամսա​​կան դրույքաչափը նախատեսված թվային դրույքաչափի և ուղղիչ գործակցի արտադրյալն է: Ինչը նշանակում է, որ նման խմբագրության դեպքում արտոնագրային վճարը հաշ​​​​վար​կելիս միևնույն ուղղիչ գործակիցը կարող է կիրառվել երկու անգամ: Հաշվի առնելով վերոգր​յալը` առաջարկում ենք նշյալ հոդվածով ներկայացված դրույքաչափերի սանդղակից հանել բոլոր <<*ուղղիչ գործակիցներ>> բառերը: Նույն նկատառումներով պայմանավորված՝ անհրա​ժեշտ է համապատասխան փոփոխություններ կատարել նաև նախագծի՝ արտոնագրա​յին վճարի դրույքաչափեր սահմանող մնացած հոդվածներում:

11.Նախագծի 30-րդ հոդվածում անհրաժեշտ է սահմանել <<ավտոտեխսպասարկման կայան (կետ)>> հասկացությունը:

12.Անհրաժեշտ է նախագծի 54-րդ հոդվածից հանել 2-րդ մասը` հաշվի առնելով այն հանգամանքը, որ դրանով նախատեսված դրույթները արդեն իսկ սահմանված են նախագծի 9-րդ հոդվածի 5-րդ մասով:
13.Նախագծի 65-րդ հոդվածով ներկայացված՝ անշարժ գույքի առքուվաճառքի կամ վարձա​կալության միջնորդային գործունեության համար արտոնագրային վճարի հաշվարկման ելակետային տվյալի սահմանումը անհրաժեշտ է համապատասխանեցնել ներկայումս գործող <<Արտոնագրային վճարների մասին>>  Հայաստանի Հանրապետության օրենքով սահմանված նույն սահմանմանը:
«Հսկիչ-դրամարկղային մեքենաների կիրառության մասին» Հայաստանի Հան​րա​պե​տու​թյան օրենքում լրացումներ և փոփոխություններ կատարելու մասին» Հայաստանի Հան​րա​պետու​թյան օրենքի նախագծի վերաբերյալ.

1.Նախագծով առաջարկվում է <<Արտոնագրային վճարների մասին>> Հայաստանի Հան​րա​պետու​թյան օրենքի համաձայն, արտոնագրային վճար վճարող համարվող անձանց մասով սահմանել հսկիչ-դրամարկղային մեքենաների կիրառության առաձնահատկություններ: Մաս​նավորապես առաջարկվում է սահմանել, որ՝
ա) նշյալ անձինք հսկիչ-դրամարկղային մեքենայի կտրոն տրամադրում են գնորդի (ծառայությունից օգտվողի) պահանջով,

բ) նշյալ անձանց նկատմամբ կիրառելի չեն հսկիչ-դրամարկղային մեքենայի կտրոն չտրամադրելու համար <<Հսկիչ-դրամարկղային մեքենաների կիրառության մասին>> Հայաս​տանի Հանրապետության օրենքով սահմանված պատասխանատվության միջոցները, նույնիսկ այն դեպքում, երբ անձի կողմից ներկայացվել է հսկիչ-դրամարկղային մեքենայի կտրոն տրա​մադրելու պահանջ և չի տրամադրվել հսկիչ-դրամարկղային մեքենայի կտրոն:

Վերոգրյալի կապակցությամբ, հայտնում ենք, որ նախագծի ընդունումը համարում ենք սկզբունքնորեն անընդունելի՝ հաշվի առելով հետևյալը.

1) գործող օրենսդրության համաձայն, արտոնագրային վճարի օբյեկտ հանդիսացող գործունեության տեսակներից ձևավորվող հարկվող շրջանառությունները հաշվի են առնվում ավելացված արժեքի հարկով չհարկվող շեմի հաշվարկման նպատակով: Հետևաբար, արտոնագրային վճար վճարող համարվող անձանց մասով հսկիչ-դրամարկղային մեքենայի կտրոնի տրամադրման պարտադիր պահանջի վերանայումը և դրա համար նախատեսված պատաս​խանատվության վերացումը անհնարին կդարձի օրենսդրական վերոնշյալ դրույթի կիրա​ռությունը: Արդյունքում, նախագծով ներկայացված առաջարկությունների ընդունման դեպքում կստեղծվեն հարկումից խուսափելու լրջագույն ռիսկեր՝ հաշվի առնելով այն հան​գա​մանքը, որ հարկ վճարողները հնարավորություն կունենան հարկման ընդհանուր համա​կար​գում հարկվող գործունեության տեսակներից ձևավորվող շրջանառությունները վերագրել արտո​​​նագրային վճարի օբյեկտ հանդիսացող գործունեության տեսակներից ձևավորվող շրջա​նա​ռու​թյուններին` դրանով իսկ խուսափելով հարկման ընդհանուր համա​կար​գում հարկ​​վող շրջա​​​նառություն​ներից հարկ վճարելու պարտականությունից, 

2) ներկայացված առաջարկությունների ընդունման դեպքում արտոնագրային վճար վճա​րողները ոչնչով պարտավորված չեն լինի ծառայությունները ստացողներին տրամադրելու ծախսը հիմնավորող փաստաթղթեր՝ հաշվի առնելով այն հանգամանքը, որ ծախսը հիմնա​վորող այլ փաստաթղթերի (հսկիչ-դրամարկղային մեքենայի կտրոնից տարբերվող) չտրա​մադր​ման համար գործող օրենսդրությամբ պատասխանատվության միջոցներ նախատեսված չեն: Արդյունքում, նախագծի ընդունումը էական խոչընդոտներ կստեղծի ոչ միայն կատարված ծախ​սերի փաստաթղթավորման առումով, այլ նաև կնպաստի տնտեսության մեջ չփաս​տա​թղթա​վորված շրջանառությունների ծավալի աճին, հետևաբար նաև ստվերային տնտեսության ծավալ​ների աճին: 

2. <<Հսկիչ-դրամարկղային մեքենաների կիրառման մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի նախագծի 3-րդ հոդվածով նախատեսվում է <<Հսկիչ-դրամարկղային մեքենաների կիրառման մասին>> Հայաստանի Հանրապետության օրենքը լրացնել 11.1 հոդվածով, սակայն օրենքն արդեն իսկ ունի 11.1 հոդված:
<<Երևան քաղաքում տեղական ինքնակառավարման մասին>> ՀՀ օրենք
1.Առաջարկում ենք ներկայացված փաթեթում ներառել նաև <<Երևան քաղաքում տեղական ինքնակառավարման մասին>> ՀՀ օրենքում լրացումներ կատարելու մասին>>
 ՀՀ օրենքի նախագիծը:
	1. Չի ընդունվել: 

ՀՀ տարածքային կառավարման նախարարությունն առարկություններ չի ներկայացրել արտո​նագրերի տրամադրման, արտոնագրային հարկ վճարողների հաշվառման նկատ​մամբ հսկո​ղու​թյունը ՏԻՄ-երի կողմից իրականացնելու կապակցությամբ և չի ահազանգել վարչական կարողությունների ոչ բավարար լինելու մասին: ՏԻՄ-երի կողմից ներկայումս հաջողությամբ հավաքագրվում են գույքահարկը և հողի հարկը:

Ինչ վերաբերում է արտոնագիր տրամա​դրելու համար տեղական տուրք (վճար) սահմանելու մոտեցմանը, ապա այն համարում ենք աննպատակահարմար, քանի որ  տեղական տուրքը դա ՏԻՄ-երի՝ օրենքով սահմանված լիազորությունների իրականացման դիմաց, իսկ տեղական վճարը՝ ՏԻՄ-երի՝ օրենքով սահմանված լիազորությունների իրականացմամբ պայմանավորված գործողությունների համար համայնքի բյուջե գանձվող պարտադիր գանձույթներ են: 
2.Ընդունվել է մասնակի: 
«Արտոնագրային վճարների մասին» գործող օրենքի հետ համեմատություն կատարելը տեղին չէ, քանի որ արտոնագրային վճարը հանդիսանում էր պետական հարկ, իսկ «Արտոնագրային հարկի մասին»  ՀՀ օրենքի նախագծով արտոնագրային հարկը  սահմանվում է որպես տեղական հարկ, և հետևաբար վճարումները կհանդիսանան տվյալ համայնքի  մուտքեր:
3. Ընդունվել է:
4. Ընդունվել է մասնակի:
5. Հաշվի առնելով ՀՀ տարածային կառավարման նախարարության և Երևանի քաղաքապետարանի  առաջարկությունը, նախագծի 15-րդ հոդվածը վերախմբագրվել է:
6. Հաշվի առնելով ՀՀ տարածային կառավարման նախարարության և Երևանի քաղաքապետարանի  առաջարկությունը, նախագծի 15-րդ հոդվածը վերախմբագրվել է:
7. Ընդունվել է:
1.

ա) Ընդունվել է:
բ) Չի ընդունվել: 
Կարծում ենք, որ կանխավճարային եղանակով հարկերը վճարելը, այսինքն 1-ից 5 տարի ժամկետով արտոնագրերը, մեծ տարածում չեն գտնի և դա էականորեն չի ազդի պետական բյուջեի եկամուտների վրա: Միաժամանակ նման հնարավորության առկայության շնորհիվ կկրճատվեն արտոնագիր ստանալու հետ կապված գործընթացները:

Ինչ վերաբերում է զեղչային գործակիցներին, ապա դրանք համադրելի են շրջանառության մեջ գտնվող պետական պարտատոմսերի եկամտաբերության հետ: 

2.Ընդունվել է:
3. Ընդունվել է:
4.Չի ընդունվել:

5-րդ հոդվածում հստակ նշված է, որ «Վճարողները սույն օրենքի 8-րդ հոդվածով սահմանված գործունեության տեսակների գծով «Հարկերի մասին» Հայաստանի Հանրապետության օրենքով սահմանված այլ հարկերը հաշվարկում և վճարում են օրենսդրությամբ սահմանված կարգով և ժամկետներում», այսինքն արտոնագրային վճարներով հարկվող սուբյեկտները գործունեության այդ տեսակների գծով այլ վճարներով, այսինքն հաստատագրված վճարով չեն կարող հարկվել:

5. Ընդունվել է մասնակի:
6. Ընդունվել է:

7.Ընդունվել է մասնակի:
8.Ընդունվել է մասնակի:
9.Ընդունվել է:
10. Ընդունվել է:
11. Չի ընդունվել: 
Նախագծի 30-րդ հոդվածում «ավտոտեխսպասարկման կայան (կետ)» հասկացությունը արդեն իսկ սահմանված է:
12. Ընդունվել է: 
13. Չի ընդունվել: 

Նախագծի 65-րդ հոդվածով ներկայացված սահմանումը բովանդակային առումով  համապատասխանում է ներկայումս գործող «Արտոնագրային վճարների մասին»  ՀՀ օրենքում առկա նույն սահմանմանը:

1. Ընդունվել է:
1.Ընդունվել է:

	2. Նախագծում կատարվել է փոփոխություն՝ սահմանելով 5 տեսակի արտոնագրեր՝ ըստ գործունեության իրականացման բնակավայրերի: Ընդ որում, արտոնագրի յուրաքանչյուր տեսակի գործողությունը կտարածվի բոլոր այն համայնքներում, որտեղ տվյալ գործունեություն իրականացնելու համար արտոնագրային հարկի գումարը նույնն է կամ ավելի ցածր է, սակայն այդ արտոնագիրը պետք է տրամադրված լինի այն համայնքների կողմից, որտեղ արտոնագրային հարկը առավել բարձր է:
3.Օրենքի 7-րդ հոդվածը վերախմբագրվել է.
«Հոդված 7. Արտոնագրային հարկի վճարման ժամկետները և կարգը

1.Վճարողները արտոնագրային հարկը տեղական բյուջե են վճարում են մինչև սույն օրենքով սահմանված գործունեության տեսակն իրականացնելուն կամ նախկին Արտոնագրով նախատեսված գործունեության իրականացման ժամանակաշրջանի ավարտին նախորդող վերջին աշխատանքային օրը: 

2.Վճարումը կարող է կատարվել անկանխիկ կամ կանխիկ եղանակով՝ Արտոնագրի ձեռքբերման համապատասխան քաղաքապետարանում  կամ գյուղապետարանում: 
3.Վճարումը կատարվում է սույն օրենքի 5-րդ հոդվածի 1-ին մասով սահմանված որևէ ժամանակահատվածի համար՝ անկախ տվյալ ժամանակահատվածի ընթացքում գործունեության իրականացման օրերի քանակից:»
4.Օրենքի 8-րդ հոդվածը վերախմբագրվել է.
«Հոդված 8. Արտոնագրի տրամադրման կարգը

1. Արտոնագրային հարկի վճարումը կանխիկ եղանակով՝ Արտոնագրի ձեռքբերման  համապատասխան քաղաքապետարանում  կամ գյուղապետարանում կատարելու դեպքում, Վճարողը արտոնագրային հարկը վճարելուց անմիջապես հետո համապատասխան քաղաքապետարանից  և գյուղապետարանից ստանում է օրենքի Հավելված N 6-ով սահմանված ձևի Արտոնագիր: Վճարողը ստորագրում է Արտոնագրի վրա՝ հավաստելով Արտոնագրում իր և իր գործունեության վերաբերյալ առկա տեղեկատվության իսկությունը: Ընդ որում, վճարումը կատարելու օրվա ընթացքում Արտոնագիր չտրամադրելու դեպքում Արտոնագիրը համարվում է տրամադրված վճարման կատարման օրը:

2. Վճարումն անկանխիկ եղանակով կատարելու դեպքում, Վճարողը համապատասխան քաղաքապետարան կամ գյուղապետարան է ներկայացնում վճարման անդորրագիրը և անմիջապես համապատասխան քաղաքապետարանից  և գյուղապետարանից ստանում օրենքի Հավելված N 6-ով սահմանված ձևի Արտոնագիր: Վճարողը ստորագրում է Արտոնագրի վրա՝ հավաստելով Արտոնագրում իր և իր գործունեության վերաբերյալ առկա տեղեկատվության իսկությունը:»
7.Նախագծի 6-րդ հոդվածի առաջին նախադասությունը վերախմբագրվել է. «Արտոնագրային հարկը կիրառվում է  գործունեության ներքոնշյալ տեսակների նկատմամբ, որոնց իրականացման ընթացքում Վճարողը ստացել  կամ նպատակ է ունեցել ստանալ եկամուտ. »
1.
ա) Նախագծի 4-րդ հոդվածի 1-ին մասը վերախմբագրվել է.
«1. Վճարողի ցանկությամբ Արտոնագիրը տրամադրվում է. 

1) մեկից տասներկու ամիս օրացուցային ամիս ժամկետով.

2) քսանչորս օրացուցային ամիս ժամկետով.

3) երեսունվեց օրացուցային ամիս ժամկետով.

4) քառասունութ օրացուցային ամիս  ժամկետով.

5) վաթսուն օրացուցային ամիս ժամկետով:

2.Նախագծի 4-րդ հոդվածի 3-րդ մասը վերախմբագրվել է.
«3. Արտոնագրի ձեռքբերման համար վճարված արտոնագրային վճարի գումարը ենթակա չէ հետ վերադարձի կամ հաշվանցման, բացառությամբ հետևյալ դեպքերի.

1)  վճարված գումարի դիմաց Վճարողը չի ստացել Արտոնագիր.
2) ստացված Արտոնագրի համար վճարված արտոնագրային վճարի գումարն ավելին է, քան պահանջվում է սույն օրենքով: Այս դեպքում  վերադարձի կամ հաշվանցման է ենթակա միայն ավել վճարված գումարը:»
3. Հոդվածը հանվել է:
5. Նախագծի 6-րդ հոդվածի 2-րդ մասը վերախմբագրվել է.
«2.Սույն օրենքով նախատեսված արտոնագրային վճարով հարկման ենթակա գործունեության տեսակների գծով Վճարողները վարում են առանձնացված հաշվառում, որի հիման վրա հաշվետու ժամանակաշրջանի համար օրենսդրությամբ սահմանված կարգով հաշվարկված համախառն եկամուտը, ինչպես նաև այդ գործունեությունների հետ կապված ծախսերը, հարկման նպատակով նվազեցվում են նույն ժամանակաշրջանում սույն օրենքով նախատեսված գործունեության տեսակներից ստացված համախառն եկամտի և դրանց հետ կապված ծախսերի գումարի չափով: Առանձնացված հաշվառում վարելու արդյունքներն արտացոլվում են հարկային մարմին ներկայացվող հարկային հաշվարկներում և հայտարարագրերում: »
6.Նախագծի 9-րդ հոդվածը վերախմբագրվել է.
«Հոդված 9. Արտոնագրային վճարի ամսական չափի հաշվարկման կարգը

1. Սույն օրենքով սահմանված գործունեության յուրաքանչյուր տեսակի համար (բացառությամբ հանրային սննդի ոլորտում իրականացվող գործունեության) արտոնագրային վճարի ամսական չափը հավասար է համապատասխան ելակետային տվյալի մեծության և  ելակետային տվյալի մեկ միավորի համար սահմանված ամսական դրույքաչափի արտադրյալին, իսկ եթե սահմանված են ուղղիչ գործակիցներ, ապա՝ ելակետային տվյալի մեծության, ելակետային տվյալի մեկ միավորի համար սահմանված ամսական դրույքաչափի և ուղղիչ գործակիցների արտադրյալին՝ դրամական արտահայտությամբ: Գործունեության յուրաքանչյուր տեսակի գծով արտոնագրային վճարի ամսական չափերի հաշվարկման համար անհրաժեշտ ելակետային տվյալները, ելակետային տվյալի մեկ միավորի համար սահմանված ամսական դրույքաչափերը և կիրառվող ուղղիչ գործակիցները սահմանված են սույն օրենքի 3-13-րդ գլուխներում: 

2. Հանրային սննդի ոլորտում իրականացվող գործունեության համար արտոնագրային վճարի ամսական չափի հաշվարկման առանձնահատկությունները սահմանված են սույն օրենքի 2-րդ գլխում:

3. Գործունեության յուրաքանչյուր տեսակի համար ելակետային տվյալին համապատասխան սահմանված ամսական դրույքաչափերը տարբերվում են ըստ գործունեության իրականացման բնակավայրերի՝ Երևան քաղաք, մարզկենտրոններ, քաղաքային համայնքներ (բացառությամբ Երևան քաղաքի, մարզկենտրոնների և սահմանամերձ քաղաքային համայնքների), գյուղական համայնքներ (բացառությամբ սահմանամերձ գյուղական համայնքների) և սահմանամերձ համայնքներ: 

4. Բնակավայրերի դասակարգումը կատարվում է ըստ «Վարչատարածքային բաժանման մասին» ՀՀ օրենքի: 

5.Սահմանամերձ համայնքների ցանկը սահմանում է Հայաստանի Հանրապետության կառավարությունը:

6.Երևան քաղաքի բաշխումն ըստ տարածքային գոտիների սահմանում է Հայաստանի Հանրապետության կառավարությունը:»:
7. Նախագծի 11-րդ հոդվածը վերախմբագրվել է
«1.Վճարողները արտոնագրային վճարը պետական բյուջե են վճարում մինչև սույն օրենքով սահմանված գործունեության տեսակն իրականացնելուն կամ նախկին Արտոնագրով նախատեսված գործունեության իրականացման ժամանակաշրջանի ավարտին նախորդող վերջին աշխատանքային օրը: 

2.Վճարումը կատարվում է սույն օրենքի 4-րդ հոդվածի 1-ին մասով սահմանված որևէ ժամանակահատվածի համար՝ անկախ տվյալ ժամանակահատվածի ընթացքում գործունեության իրականացման օրերի քանակից: »
8. Նախագծի 13-րդ հոդվածը վերախմբագրվել է. 

«Հոդված 13. Ելակետային տվյալի ավելացումը և նվազեցումը»
1.Արտոնագրի գործողության ընթացքում Վճարողի կողմից ելակետային տվյալի ավելացման դեպքում, Վճարողը ավելացվող ելակետային տվյալների համար սույն օրենքի 4-րդ հոդվածի 1-րդ մասով սահմանված որևէ ժամանակահատվածի համար ձեռք է բերում  ևս մեկ/առանձին Արտոնագիր՝ սույն օրենքով սահմանված կարգով: Ընդ որում սույն օրենքի 8-րդ հոդվածի 1-ին մասի 1-ին, 10-րդ, 11-րդ կետերով նախատեսված գործունեության տեսակների իրականացման դեպքում՝ յուրաքանչյուր հաջորդ Արտոնագրի համար վճարման ենթակա արտոնագրային վճարի հաշվարկը կատարվում է հաշվի առնելով գործողության մեջ գտնվող Արտոնագրում/Արտոնագրերում առկա ելակետային տվյալները, իսկ արտոնագրային վճարը կատարվում է միայն ավելացվող ելակետային տվյալների համար:
2.Արտոնագրի գործողության ընթացքում ելակետային տվյալը չի կարող նվազեցվել:

9. Նախագծի 18-րդ հոդվածի 2-րդ մասը վերախմբագրվել է, իսկ 17-րդ հոդվածի 3-րդ մասը լրացվել է նոր 4-րդ կետով:
10.Նախագծի 20-րդ հոդվածը և արտոնագրա​յին վճարի դրույքաչափեր սահմանող մնացած հոդվածները վերախմբագրվել են:

12.Տեխնիկական վրիպակն ուղղվել է:
«Հսկիչ-դրամարկղային մեքենաների կիրառության մասին» Հայաստանի Հան​րա​պե​տու​թյան օրենքում լրացումներ և փոփոխություններ կատարելու մասին» Հայաստանի Հան​րա​պետու​թյան օրենքի նախագիծը շրջանառությունից հանվել է:

1. «Երևան քաղաքում տեղական ինքնակառավարման մասին» ՀՀ օրենքում փոփոխություն և լրացումներ կատարելու մասին»
 ՀՀ օրենքի նախագիծը  ներառվել է Փաթեթում:

	ՀՀ էկոնոմիկայի նախարարություն, 13.09.2013թ., N 033/25397-13 
	1. Հաշվի առնելով այն, որ «Արտոնագրային վճարների մասին» ՀՀ օրենքի Հավելված 1-ով սահմանված գործունեության տեսակներն առնչվում են փոքր ձեռնարկատիրական գործունեություն ծավալող ֆիզիկական անձանց, իսկ Հավելված 7-ով սահմանված գործունեության տեսակները` համեմատաբար մեծ շրջանառության ծավալ ունեցող իրավաբանական անձանց և անհատ ձեռնարկատերերին` առավել նպատակահարմար ենք գտնում Հավելված 1-ով սահմանված գործունեության  տեսակների համար կիրառել «Արտոնագրային վճար» հասկացությունը, իսկ Հավելված 7-ով սահմանված գործունեության տեսակների համար` «Արտոնագրային հարկ» հասկացությունը:

2. Ելնելով այն հանգամանքից, որ փոքր ձեռնարկատիրական գործունեություն իրականացնող ֆիզիկական անձինք, մասնավորապես` խնջույքավարները, իրենց գործունեությունը կարող են ծավալել տարբեր համայնքներում, իսկ «Արտոնագրային հարկի մասին» ՀՀ օրենքի նախագծով սահմանվում է, որ Արտոնագրի գործողությունը տարածվում է միայն տվյալ համայնքի վարչական տարածքում` առաջարկում ենք Արտոնագիրը տրամադրել արտոնագրային հարկ վճարողի ոչ թե գործունեության իրականացման, այլ հաշվառման վայրի տեղական ինքնակառավարման մարմնի կողմից: 

3. Միևնույն ժամանակ «Արտոնագրային հարկի մասին» ՀՀ օրենքի նախագծում «Ազատ վարձակալ» կարգավիճակով գործունեություն ծավալող ֆիզիկական անձանց ներառելու նպատակով` կից ներկայացնում ենք Վերակառուցման և զարգացման եվրոպական բանկի «Գործարարության աջակցման գրասենյակի» կողմից կատարված ամփոփ վերլուծությունն ու լուծման առաջարկը:
	1. Չի ընդունվել:
Արտոնագրային վճարները փոխարինում են պետական հարկ հանդիսացող ավելացված արժեքի հարկին և շահութահարկին, հետևաբար արտոնագրային վճարները որպես առանձին հարկատեսակ չեն կարող հանդես գալ, իսկ արտոնագրային հարկը սահմանվում է որպես տեղական հարկատեսակ:

2. Ընդունվել է մասնակի:
3.Առաջարկը կներկայացվի ՀՀ տնտեսական ոլորտը կարգավորող իրավական ակտերի բարեփոխումների խորհրդի քննարկմանը:

	2. Նախագծում կատարվել է փոփոխություն՝ սահմանելով 5 տեսակի արտոնագրեր՝ ըստ գործունեության իրականացման բնակավայրերի: Ընդ որում, արտոնագրի յուրաքանչյուր տեսակի գործողությունը կտարածվի բոլոր այն համայնքներում, որտեղ տվյալ գործունեություն իրականացնելու համար արտոնագրային հարկի գումարը նույնն է կամ ավելի ցածր է, սակայն այդ արտոնագիրը պետք է տրամադրված լինի այն համայնքների կողմից, որտեղ արտոնագրային հարկը առավել բարձր է:


	ՀՀ ԿԱ պետական եկամուտների կոմիտե, 14.10.2013թ., N 044/28351-13
ՀՀ ԿԱ պետական եկամուտների կոմիտե, 18.11.2013թ., N 044/32280-13 
(ի կատարումն ՀՀ վարչապետի 12.11.2013թ. N02/37.2/17286-13 հանձնարարականի՝ «Արտոնագրային հարկի մասին» ՀՀ օրենքի նախագծի լրամշակված տարբերակի վերաբերյալ)

	1. Օրենքի նախագծերի փաթեթի ընդունման վերաբերյալ ներկայացված հիմնավորմամբ փաթեթի անհրաժեշտությունը կապվում է այն հանգամանքի հետ, որ գործող օրենքի կառուցվածը խառնաշփոթ է առաջացնում, քանի որ մի մասը վերաբերվում է ֆիզիկական անձանց (N1 հավելված), իսկ մի մասը իրավաբանական անձանց և անհատ ձեռնարկատերերին (N7 հավելված): Գտնում եմ, որ «Արտոնագրային վճարների մասին» ՀՀ գործող օրենքի դրույթները հստակ տարանջատված են ֆիզիկական անձանց և պետական գրանցում (հաշվառում) ստացած անձանց մասով և կիրառման ընթացքում որևէ խառնաշփոթ չի կարող առաջացնել: 
2.Հիմնավորման մեջ նշվում է, որ նախագծերի մշակման ժամանակ ուսումնասիրվել է միջազգային փորձը: Նպատակահարմար է, որ կոնկրետ նշվեր որ երկրների փորձն է ուսումնասիրվել: Միաժամանակ, կարծում եմ, նախագծերի մշակման ժամանակ պետք է ուսումնասիրվեին և հաշվի առնվեին նաև ՀՀ-ում հարկման հատուկ կարգերի, այդ թվում 2009 թվականից կիրառվող արտոնագրային վճարների, կիրառման ընթացքում առաջացած հարցերը և դրանց կանոնակարգման ուղղությամբ կատարված օրենսդրական փոփոխությունները: Արտոնագրային վճարով հարկման կարգի կիրառման 
մասով օրենքների նախագծով սահմանվում են այնպիսի դրույթներ, որոնք նախագծով չեն կանոնակարգվում և ընդունման դեպքում հիմնախնդիրներ կառաջացնեն (N1 հավելվածով սահմանված գործունեության տեսակներով զբաղվող անհատ ձեռնարկատերերի նկատմամբ օրենքի դրույթները չկիրառելը, հայտարարության տարբեր ձևերի, արտոնագրային վճար վճարող համարվելու ժամանակահատվածի փոփոխումը): Այդ հարցերն ի հայտ էին եկել նախորդ տարիներին՝ գործող օրենքի կիրառման ընթացքում, և կանոնակարգվել էին համապատասխան օրենսդրական փոփոխություններով: 
3.Նախագծով առաջարկվող արտոնագրային վճարով կամ արտոնագրային հարկով հարկվող ժամանակահատվածի սահմանման հետ կապված հայտնում եմ, որ  գործող օրենքով սահմանված դրույթները ավելի հստակ են և ճկուն ձեռնարկատիրական գործունեություն իրականացնողների համար` նրանց հնարավորություն տալով ընտրելու համապատասխան ժամանակահատվածը (ամիս կամ հաջորդական ամիսներ): Գործող օրենքով հարկ վճարողը հնարավորություն ունի ընտրելու 2, 5, 7 կամ 8 ամիս: Կարծում եմ, նախագծերը մշակելիս պետք է ուսումնասիրվեին և հաշվի առնվեին նաև արտոնագրային վճար վճարող համարվելու ժամանակահատվածի փոփոխման մասով 2012թ. ընթացքում կատարված օրենսդրական փոփոխությունները:
4.Անհասկանալի է նաև ֆիզիկական անձանց համար արտոնագրային վճարը փոխարինել արտոնագրային հարկով և սահմանել տեղական հարկ, այն հիմնավորմամբ, որ ստվերը կկրճատվի ելնելով իրենց տարածքում գործող մանր ձեռնարկատերերի վերաբերյալ տեղական ինքնակառավարման մարմինների տեղեկացվածությունից: Կարծում եմ, ձեռնարկատիրական գործունեություն իրականացնող անձանց վերաբերյալ որևէ պետական կառավարման կամ տեղական ինքնակառավարման մարմնի տեղեկացվածությունից ելնելով պետական բյուջե կամ տեղական բյուջե վճարվող հարկատեսակ սահմանելու մեխանիզմը անտրամաբանական է և անընդունելի:

5. Մեկ օրացուցային տարուց ավելի ժամանակահատվածի համար արտոնագրային վճարի և արտոնագրային հարկի չափերի սահմանումը լրացուցիչ հիմնավորման կարիք ունի: Որոշ դեպքերում համապատասխան` երեք ամիս, վեց ամիս կամ երեսունվեց ամիս ժամանակահատվածի համար արտոնագրային վճար վճարող համարվելու և արտոնագրային վճարի սահմանումը դառնում է անիմաստ և չգործող բիզնեսի կազմակերպման առանձնահատկություններից ելնելով (օրինակ սեզոնայնության հանգամանքը և այլն):

6. Պարզ չեն ու լրացուցիչ հիմնավորման ենթակա են նաև հիմնավորման մեջ նշվող այն փաստարկները, որ առաջարկվող փոփոխությունների արդյունքում արտոնագրային վճարի հաշվարկման և վճարման հետ կապված ծախսերը կկրճատվեն ֆիզիկական անձանց համար` 82%, իրավաբանական անձանց և անհատ ձեռնարկատերերի համար` 74%: 
7. Հիմնավորմամբ հստակ չեն ներկայացվել այն հարցերը, որոնք գործող օրենքի պայմաններում բարդ են, չկարգավորված և կիրառման ընթացքում հիմնախնդիրներ են առաջացնում և ներկայացվող օրենքների նախագծերի փաթեթով կարգավորվում են: Արտոնագրային վճարին և արտոնագրային հարկին վերաբերվող օրենքների նախագծերով, ըստ էության, կրկնվում են «Արտոնագրային վճարների մասին» ՀՀ օրենքի դրույթները, ներառելով նաև այդ օրենքի կիրառման կամ գործունեության տեսակների հետ կապված սահմանված կարգով տրված պաշտոնական պարզաբանումներով ամրագրված հարցերը: «Արտոնագրային վճարների մասին» ՀՀ գործող օրենքով հստակ սահմանված են հայտարարությունների ներկայացման, արտոնագրային վճարի վճարման և արտոնագրերի տրամադրման գործընթացը: Ներկայացվող օրենքների նախագծով այդ գործընթացը հստակ չի սահմանվում, կան հարցեր, որոնք նախագծով չեն կանոնակարգվում և փաթեթի ընդունման արդյունքում հարկման այդ կարգերի կիրառումը որոշ դեպքերում կդառնա անհնարին:  Մասնավորապես. 

1) գործող օրենքով  N1 և N7 հավելվածներով սահմանված գործունեության տեսակների մասով արտոնագրային վճարի չափերը սահմանված են մեկ ամսվա համար և մեկ հավելվածով կամ մեկ աղյուսակով, իսկ նախագծերի փաթեթով արտոնագրային հարկի դրույքաչափերը սահմանվում են 5 հավելվածներով` ութ ժամանակահատվածի համար, իսկ արտոնագրային վճարի ամսական չափը որոշվում է յուրաքանչյուր գործունեության տեսակների մասով առանձին հոդվածներով` թվով 12 գլուխ և 12 հոդվածներ: Ընդ որում` համապատասխան հոդվածներով  հստակ սահմանված չեն արտոնագրային վճարի ամսական չափի հաշվարկման կարգը` սահմանված չեն արտոնագրային վճարի մեկամսյա դրույքաչափերը և պարզ չեն աղյուսակների շարադրանքները,

2) արտոնագրային վճարներով հարկվող գործունեության տեսակների մասով գործող օրենքով մեկ հավելվածով սահմանված դրույթները առանձին գլուխներով շարադրելը և նույն դրույթները բոլոր գլուխներում կրկնելը կարծում եմ ուղղված չէ իրավական ակտերի պարզեցմանը (բոլոր գլուխներում կրկնվում է, ովքեր են համարվում արտոնագրային վճար վճարող և ինչպես է որոշում արտոնագրային վճարի ամսական չափը),
3) արտոնագրային վճար վճարող համարվելու համար մեկ միասնական հայտարարության ձևը փոխարինվում է թվով 12 հայտարարության ձևով: Ստացվում է, որ հարկ վճարողների կողմից պետք է ներկայացվի մեկից ավելի հայտարարություն` յուրաքանչյուր գործունեության տեսակի համար: Ընդ որում, հաշվի առնելով, որ արտոնագրային վճարը հաշվարկվում է գործունեության իրականացման յուրաքանչյուր վայրի համար, ապա նույն գործունեությունը տարբեր վայրերում իրականացնելու դեպքում ևս պետք է ներկայացվեն առանձին հայտարարություններ: Կարծում եմ, առաջարկը ուղղված է ոչ թե գործարար միջավայրի բարելավմանը և օրենսդրության պարզեցմանը, այլ նախատեսում է կիրառել հարկ վճարողների կողմից հարկային մարմին հայտարարությունների ներկայացման ոչ արդյունավետ մեխանիզմ:  Բացի այդ, հայտարարության ձևերը բարդացված են, և այդ ձևերում լրացուցիչ տողերի, սյունակների առկայությունն էլ ավելի է բարդացնում այդ հայտարարությունների լրացման կարգը և մեծացնում է սխալների կատարման հավանականությունը,
4) սահմանված չեն արտոնագրային վճար վճարող համարվելու մասին հայտարարության ներկայացման ժամկետները, կանոնակարգված չեն ամսվա ընթացքում գործունեությունը  սկսելու դեպքում հայտարարության ներկայացման և արտոնագրային վճարի վճարման կարգը, չեն կանոնակարգվում ելակետային տվյալի ավելացման դեպքում արտոնագրային վճարի որոշման և վճարման կարգերը, պարզ չէ ելակետային տվյալի ավելացման դեպքում պետք է վճարվի արտոնագրային վճար, թե ոչ: Ելակետային տվյալի ավելացման դեպքում նախագծով առաջարկվող տարբերակի ընդունման դեպքում ստացվում է, որ հարկ վճարողը տվյալ գործունեության իրականացման վայրի մասով կարող է ունենալ մեկից ավելի արտոնագրեր, որոնք կարող են վերաբերվել տարբեր ժամանակաշրջանների: Պարզ չէ նաև գործունեության որոշ տեսակների (հանրային սնունդ, ատամնաբուժական և ատամնատեխնիկական գործունեություն) մասով ելակետային տվյալի ավելացման դեպքում արտոնագրային վճարի ամսական չափի որոշման կարգը` հաշվի առնելով այդ գործունեության տեսակների մասով արտոնագրային վճարի չափի հաշվարկման առանձնահատկությունները,

5) ներկայացվող փաթեթով անտեսվել են որոշ հիմնական սկզբունքներ, որոնք ամրագրված  էին արտոնագրային վճարով հարկման կարգի կիրառման ընթացքում, և նախագծով դրանց չկանոնակարգումը և հարկ վճարողների, և պետական մարմինների համար կդառնա անիրագործելի: Մասնավորապես,


ա. գործող  օրենքով հնարավորություն է տրվում նաև անհատ ձեռնարկատերերին` պետական հաշվառում ստացած ֆիզիկական անձանց, ևս համարվել արտոնագրային վճար վճարող: Առաջարկվող նախագծով անհատ ձեռնարկատերը համապատասխան գործունեությամբ զբաղվելու դեպքում չի կարող համարվել արտոնագրային հարկ վճարող, այդ սահմանափակման սահմանումը հիմնավորված չէ և, ըստ էության, անհավասար պայմաններ են ստեղծում ֆիզիկական անձի և անհատ ձեռնարկատերերի համար,
բ. ֆիզիկական անձանց մասով արտոնագրային վճարի սահմանմամբ հնարավորություն է  տրվել ինքնազբաղ ֆիզիկական անձանց` որոնք առանց այլ անձանց աշխատուժը օգտագործելու զբաղվում են ձեռնարկատիրական գործունեությամբ, իրենց ցանկությամբ որոշակի գումար վճարելով կարող են զբաղվել այդ գործունեության տեսակներով` գործունեությունը չհամարելով ապօրինի: Ընդ որում` սահմանված են այնպիսի գործունեության տեսակներ, որոնց մասով պետական հաշվառում կամ այլ լրացուցիչ հաշվառում վարելու անհրաժեշտությունը չկա` հաշվի առնելով, այդ գործունեության տեսակների մասով պարտադիր հաշվառման անարդյունավետությունը և համապատասխան հսկողության իրականացման բարդությունը, 

գ. նախագծով առաջարկվում է օրենքով սահմանված գործունեության տեսակների մասով ֆիզիկական անձանց համարել արտոնագրային հարկ վճարող` հանելով կամավորության սկզբունքը: Նման պահանջ սահմանելու դեպքում, կարծում եմ կստեղծվի օրենսդրական խառնաշփոթ, հաշվի առնելով նաև, որ սահմանվում են պատասխանատվության դրույթներ` կրկնելով գործող օրենքի N7 հավելվածով սահմանված գործունեության տեսակներ իրականացնողների համար կիրառվող  պատասխանատվության դրույթները (առանց արտոնագրի գործունեություն), առանց հստակ սահմանելու հսկողության իրականացման, խախտման արձանագրման և պատասխանատվության կիրառման մեխանիզմները:

6) եթե ֆիզիկական անձը արտոնագրային հարկը վճարելուց բացի չի դիմելու տեղական ինքնակառավարման մարմին, ապա պարզ չէ ինչպես է արտոնագրային հարկը վճարելուց «անմիջապես» հետո տեղական ինքնակառավարման մարմինը ֆիզիկական անձին տրամադրելու ձեռնարկատիրական արտոնագիր: Չնայած հիմնավորման մեջ նշվում է, որ ձեռնարկատիրական արտոնագիրը տրամադրվելու է արտոնագրային հարկը վճարելու վայրում, կարծում եմ, այն ևս իրատեսական չէ, հաշվի առնելով, որ այդ վճարումներ պետք է կատարվեն համապատասխան գանձապետական հաշվեհամարներին և այդ վճարումները կկատարվեն տարբեր վայրերում:
«Հսկիչ-դրամարկղային մեքենաների կիրառության մասին» Հայաստանի Հան​րա​պե​տու​թյան օրենքում լրացումներ և փոփոխություններ կատարելու մասին» Հայաստանի Հան​րա​պետու​թյան օրենքի նախագծի վերաբերյալ.
«Հսկիչ-դրամարկղային մեքենաների կիրառման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի հետ կապված հայտնում եմ, որ նախագծի ընդունմամբ, ըստ էության, Հայաստանի Հանրապետությունում հսկիչ-դրամարկղային մեքենաների ներդրման գործընթացը դառնում է անիմաստ ու անարդյունավետ: Նախագծով սահմանվում է, որ արտոնագրային վճար վճարողները պետք է ներդնեն ՀԴՄ և այն շահագործեն միայն ծառայությունից օգտվողի  պահանջով, և այդ առանձնահատկությունը սահմանվում է ոչ թե արտոնագրային վճարով հարկվող գործունեության տեսակների մասով, այլ արտոնագրային վճար վճարողների համար: Չարդարացված, անտրամաբանական ու չհիմնավորված առաջարկ ներկայացնելիս կարծում եմ  հստակ պետք է ներկայացվեր առկա խնդիրը ու դրա կարգավորման անհրաժեշտությունը: Ներկայացված հիմնավորմամբ հարցի կարգավորման անհրաժեշտությունը կապվում է միայն արտոնագրային վճար վճարողների կողմից ամսական ֆիսկալ հաշվետվությունների ներկայացման հետ, այնինչ, նախագիծը մշակելիս պետք է հաշվի առնեին «Հսկիչ-դրամարկղային մեքենաների կիրառման մասին» ՀՀ օրենքում 2013թ հունվարի 1-ից կատարված փոփոխությունները և այն հանգամանքը, որ հարկ վճարողների կողմից 2013թ. հուլիսի 1-ից մինչև 2014թ. հուլիսի 1-ը պետք է ցանցային ՀԴՄ կիրառելով այդ տեղեկությունների ներկայացման պահանջը վերանում է: 
Ի կատարումն ՀՀ վարչապետի 12.11.2013թ. N02/37.2/17286-13 հանձնարարականի` 


Ներկայացված նախագծով նախատեսվում է «Արտոնագրային վճարների մասին» ՀՀ օրենքի N 1 հավելվածով սահմանված գործունեության տեսակների համար արտոնագրային վճարների փոխարեն սահմանել արտոնագրային հարկ՝ գրեթե գանձման նույն մեխանիզմով՝ փոփոխելով միայն այդ գումարների բյուջետային պատկանելիությունը: Արտոնագրային հարկը նախատեսվում է սահմանել որպես տեղական բյուջեի եկամուտ:


Ընդհանուր առմամբ, ներկայացված նախագծից պարզ չէ, թե ինչումն է կայանում կարգավորման էությունը, ինչքանով է այն կրճատում բիզնեսի կողմից ծախսվող ժամանակը և ռեսուրսները, չկան դրանց վերաբերյալ համապատասխան հաշվարկներ և հիմնավորումներ: Առանց էական պարզեցման, կարգավորման, ներկայացված նախագիծը բարդացնում է վարչարարության իրականացումը:


Ներկայումս, նախագծում ներկայացված գործունեության տեսակների մասով արտոնագիրը տրամադրում է հարկային մարմինը և հարկային մարմինն էլ իրականացնում է հսկողությունը այդ գործունեությունն իրականացնող անձանց նկատմամբ: 


Ներկայացված նախագծով առաջարկվում է ֆիզիկական անձանց ձեռնարկատիրական արտոնագրի տրամադրման գործառույթները վերապահել տեղական ինքնակառավարման մարմնին: Միաժամանակ, պարզ չէ, ՏԻՄ-երը հսկողություն իրականացնելու են արտոնագրային հարկ վճարողների նկատմամբ, թե ոչ: Հարկ եմ համարում նշել, որ ֆիզիկական անձանց կողմից ապօրինի ձեռնարկատիրական գործունեության իրականացման դեպքերի բացահայտումն իրականացվում է հարկային մարմնի կողմից իրականացված օպերատիվ-հետախուզական միջոցառումների արդյունքում:


Հետևաբար ստացվում է, որ արտոնագրային հարկի գումարները մուտք են լինելու համայնքի բյուջե, իսկ հարկային մարմինն իրականացնելու է հսկողություն այդ գործունեության տեսակներն իրականացնողների նկատմամբ: Միաժամանակ, նախատեսվում է, որ ՏԻՄ-երը նշված գործունեության տեսակներով զբաղվող անձանց կարող են ծանուցել առանց արտոնագրի գործունեության իրականացման համար նախատեսված պատասխանատվության չափերի մասին:


Միայն ներկայացված նախագիծը (առանց դրան ուղեկցող այլ օրենքի նախագծերի փաթեթի) հնարավորություն չի տալիս հստակորեն պատկերացում կազմելու ներկայացված կարգավորումների և նախագծի նպատակի վերաբերյալ:

ՀՀ ԿԱ պետական եկամուտների կոմիտեն սկզբունքորեն անընդունելի է համարում ձեռնարկատիրական գործունեության համար սահմանված հարկերը (այդ թվում առանձին հարկման ռեժիմների դեպքում) պետական բյուջեի փոխարեն տեղական բյուջեի հարկային եկամուտ նախատեսելը: 


	1. Չի ընդունվել:
Փաթեթի հիմնավորման «Ընթացիկ իրավիճակը և խնդիրները» բաժնում ի թիվս այլ խնդիրների մեր կողմից նշվել է հետևյալը. «Արտոնագրային վճարների մասին» ՀՀ օրենքն իմաստային առումով բաղկացած է երկու տարբեր մասերից, որոնցից առաջինով արտոնագրային վճարներ են սահմանվում ֆիզիկական անձանց (այդ թվում՝ անհատ ձեռնարկատերերի) կողմից իրականացվող գործունեության որոշ տեսակների համար (Հավելված 1),  իսկ մյուս մասով (Հավելված 7)՝ իրավաբանական անձանց և անհատ ձեռնարկատերերի կողմից իրականացվող  գործունեության լրիվ այլ տեսակների համար (նախկինում հիմնականում հաստատագրված հարկի դաշտում գործող): Օրենքի նման կառուցվածքը խառնաշփոթ է առաջացնում, քանի որ Օրենքի հոդվածների մի մասը վերաբերում է միայն Հավելված 1-ին, մյուս մասը՝ միայն Հավելված 7-ին, և անհասկանալի է մի օրենքում դրանց համատեղումը:» 

Կարծում ենք, սրանք անվիճելի փաստեր են:
 Միաժամանակ նշենք, որ ՊԵԿ-ի կարծիքը չի կարող օբյեկտիվ լինել օրենքի կառուցվածքի և նրա մատչելիության/ընկալելիության  վերաբերյալ:
2.Ուսումնասիրվել է Մոլդովայի, Ուկրաինայի, Ռուսաստանի, Ղրղզստանի  փորձը:
3.Ընդունվել է: 
4.Փաթեթի հիմնավորման «Ակնկալվող արդյունքը» բաժնում կանխատեսել ենք, որ արտոնագրային հարկը որպես  տեղական հարկ  սահմանելը կբերի գործունեության այդ տեսակներով զբաղվողների ստվերի կրճատմանը և կապահովի համայնքային բյուջեների հարկային եկամուտների աճ՝ հաշվի առնելով ՏԻՄ-երի տեղեկացվածությունը իրենց տարածքում գործող մանր ձեռնարկատերերի վերաբերյալ:
Ինչ վերաբերում է հիմնավորման անտրամաբանական լինելուն, ապա առաջարկում ենք ծանոթանալ փոքր բիզնեսի հարկման վերաբերյալ  գրականությանը, մասնավորապես ՀԲ-ի խմբի Միջազգային ֆինանսական կոորպորացիայի (IFC) կողմից հրատարակված ՛՛Designing a Tax System for Micro and Small Businesses: Guide for Practitioners՛՛ աշխատությանը: 
5.Չի ընդունվել:
Նման հնարավորության առկայության շնորհիվ կկրճատվեն արտոնագիր ստանալու հետ կապված գործընթացները:
6.Հաշվարկը կատարվել է միջազգային փորձագետ Սքոթ Յակոբսի կողմից մշակված և ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից 08.05.2013թ. հաստատված ծախսերի ազդեցության գնահատման մեթոդի հիման վրա: 
7.Մեր կարծիքով հիմնավորման մեջ հստակ են ներկայացված առկա խնդիրները և առաջարկվող լուծումները:
Այո, նախագծերի փաթեթով իրոք կրկնվում են «Արտոնագրային վճարների մասին» ՀՀ օրենքի դրույթները, ներառելով նաև պաշտոնական պարզաբանումներով ամրագրված հարցերը, բացի այդ կատարվում են այլ փոփոխություններ և լրացումներ: Անհասկանալի է դիտողության իմաստը հաշվի առնելով այն հանգամանքը, որ «Արտոնագրային վճարների մասին» ՀՀ օրենքը շարադրվել է նոր խմբագրությամբ ելնելով «Իրավական ակտերի մասին» ՀՀ օրենքի հետևյալ դրույթից՝  «Եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ» (70-րդ հոդված, 6-րդ մաս):
1) Ընդունվել է մասնակի.

Աղյուսակների, գլուխների հոդվածների քանակը որակական ցուցանիշներ չեն, ինչ վերաբերում է ամսական չափի հաշվարկման կարգի ոչ պարզ լինելուն, ապա այն վերախմբագրվել է: 

2) Չի ընդունվել:

Այո որոշ դրույթներ կրկնվում են և կարելի էր մեկ հոդվածով սահմանել, սակայն հաշվի առնելով բացառությունները և դրանց վերաբերյալ նշումներ կատարելու անհրաժեշտությունը, առավել նպատակահարմար է գտնվել գործունեության յուրաքանչյուր տեսակի համար առանձին սահմանել, թե ովքեր են արտոնագրային վճար վճարողները՝ միաժամանակ նշելով նաև բացառությունները:
Իսկ իրավական ակտի պարզեցումը էջերի կամ գլուխների քանակով չի բնութագրվում: 

 3)Հայտարարության ձևերը մեր կարծիքով ընդհակառակը պարզեցված են, հնարավոր բոլոր տվյալները արդեն լրացված են, ինչպես նաև սահմանված է լրացման կարգ: Եթե կան որոշ ոչ պարզ և անհասկանալի մասեր, խնդրում ենք նշել, իսկ համեմատությունը ներկա ձևի հետ ի օգուտ վերջինիս անհասկանալի է, քանի որ այն գործունեության բոլոր տեսակների համար նույնն է, հաշվի չի առնվում գործունեության յուրաքանչյուր տեսակի առանձնահատկությունները և չունի  լրացման կարգ:
Բացի այդ գործող օրենքով սահմանված է, որ «Յուրաքանչյուր գործունեության տեսակի մասով յուրաքանչյուր ժամանակահատվածի և յուրաքանչյուր գործունեության իրականացման վայրի համար տրվում է առանձին արտոնագիր»: Հաշվի առնելով, որ փաթեթով նախատեսվում է հայտարարությունը ներկայացնել և արտոնագիրը ստանալ էլեկտրոնային եղանակով, սահմանվել է, որ գործունեության իրականացման յուրաքանչյուր վայրի համար ներկայացվի առանձին հայտարարություն: Դա կատարվել է ենթադրելով, որ ծրագրային առումով  ավելի հեշտ կլինի առանձին Արտոնագիր տրամադրել առանձին հայտարարության հիման վրա:

4)Ընդունվել է մասնակի:
արտոնագրային վճար վճարող համարվելու մասին հայտարարության ներկայացման ժամկետներ սահմանված են, ելակետային տվյալի ավելացման վերաբերյալ հոդված կա, ինչ վերաբերում է դրանցում առկա խնդիրներին, ապա վերջիններս վերախմբագրվել են:
5)

ա. Ներկայումս Հավելված 1-ով սահմանված գործունեության տեսակներով կարող են զբաղվել ինչպես ֆիզիկական անձինք, այնպես էլ անհատ ձեռնարկատերերը, սակայն անհատ ձեռնարկատերերը միաժամանակ չեն կարող զբաղվել գործունեության այլ տեսակներով:  Միաժամանակ Հավելված 1-ի ցանկում ընդգրկված գործունեության տեսակների գծով  եկամտային հարկ չի հաշվարկվում և չի վճարվում, հետևաբար արտոնագրային վճար վճարելու ժամանակահատվածը չի հաշվառվում աշխատանքային ստաժում թե ֆիզիկական անձանց, թե անհատ ձեռնարկատերերի դեպքում: Այսպիսով, որպես անհատ ձեռնարկատեր հաշվառվելը ֆիզիկական անձին  որևէ առավելություն չի տալիս և դառնում է ինքնանպատակ:
բ. Պարզ չէ, ինչ է նշանակում ֆիզիկական անձանց կողմից իրենց ցանկությամբ որոշակի գումար վճարելը, որպեսզի այդ գործունեությունը ապօրինի չլինի:

Մեր կարծիքով, գործունեությունը կամ ապօրինի է և գրանցումը պարտադիր է, կամ ապօրինի չէ և գրանցման կարիք չկա:

գ. Ընդունվել է մասնակի: 
Անհասկանալի է հարկ վճարելու խնդրում կամավորության պահը: Ինչ վերաբերում է պատասխանատվության միջոցներին, ապա «Արտոնագրային հարկի մասին» ՀՀ օրենքի նախագծի 15-րդ հոդվածը վերախմբագրվել է՝ հաշվի առնելով ՀՀ տարածային կառավարման նախարարության և Երևանի քաղաքապետարանի  առաջարկությունը: 
6) Ընդունվել է: 
Ընդունվել է:
Ներկայացված նախագծերի փաթեթով առաջարկվող փոփոխությունների ընդունման նպատակահարմարության և ծախսերի կրճատման մասին մեր տեսակետը ներկայացված է նախագծերի ընդունման հիմնավորման մեջ:

	3. Նախագծի 4-րդ հոդվածի 1-ին մասը վերախմբագրվել է:
1) Նախագծի 9-րդ հոդվածը վերախմբագրվել է:
4) Նախագծի 11-րդ և 13-րդ հոդվածները վերախմբագրվել են:
6) Նախագծի 8-րդ հոդվածը վերախմբագրվել է:
«Հսկիչ-դրամարկղային մեքենաների կիրառության մասին» Հայաստանի Հան​րա​պե​տու​թյան օրենքում լրացումներ և փոփոխություններ կատարելու մասին» Հայաստանի Հան​րա​պետու​թյան օրենքի նախագիծը շրջանառությունից հանվել է:



	ՀՀ աշխատանքի և սոցիալական հարցերի նախարարություն, 12.09.2013թ., N 040/25121-13
	Դիտողություններ և առաջարկություններ չկան:


	
	

	ՀՀ առողջապահության նախարարություն, 10.12.2014թ.,  N  020/38388-14
	1.«Արտոնագրային վճարների մասին» Հայաստանի Հանրապետության օրենքում փոփոխություն կատարելու մասին ՀՀ օրենքի նախագծի վերաբերյալ

1. 1 ատամնաբուժական բառը փոխարինել ստոմատոլոգիական բառով` նկատի ունենալով ՀՀ կառավարության 2008 թվականի մարտի 27-ի 276-Ն որոշումը.

1.2 Նախագծի Գլուխ 11-ի 1-ին նախադասությունից հանել կենտրոնների բառը, նկատի ունենալով, որ համաձայն ՀՀ կառավարության 2009 թվականի  հոկտեմբերի 29-ի N 1275-Ն որոշման հավելվածի 2-րդ կետի, ստոմատոլոգիական պոլիկլինիկան, որը Հայաստանի Հանրապետության օրենքով սահմանված կարգով կնքված պայմանագրի հիման վրա ուսումնական հաստատության կլինիկական բազա է, կոչվում է ստոմատոլոգիական կենտրոն: Ստոմատոլոգիական կենտրոնը կարող է լինել միայն մեկ ուսումնական հաստատության կլինիկական բազա,
1.3 Նախագծի Գլուխ 11-ից հանել ռենգտենաբանական բառը, նկատի ունենալով, որ ստոմատոլոգիական գործունեության համար լիցենզավորված բոլոր անձինք ՀՀ կառավարության 2009 թվականի  հոկտեմբերի 29-ի N 1275-Ն որոշման հավելված 1-ի 5-րդ կետի համաձայն,  պետք է ունենան ռենգտենաբանական բժշկական օգնության և սպասարկման տեսակը, բայց այդ գործունեությունը իրականացվում է նաև այլ բժշկական օգնության և սպասարկման շրջանակներում, ուստի այդ դրույթի առկայությունը տարընթերցում է առաջացնում, 
1.4 Նախագիծը համապատասխանեցնել Սահմանամերձ գյուղական համայնքներում իրականացվող գործունեությունը հարկերից ազատելու մասին ՀՀ օրենքի հետ ընդունված Արտոնագրային վճարների մասին Հայաստանի Հանրապետության օրենքում լրացումներ կատարելու մասին ՀՀ օրենքին:
	1.1 Ընդունվել է:

1.2 Չի ընդունվել:

Օրենքի նախագծի 11-րդ գլուխը կրկնում է գործող «Արտոնագրային վճարների մասին» ՀՀ օրենքով սահմանված ատամնաբուժական գործունեության սահմանումը:
1.3 Չի ընդունվել:

Օրենքի նախագծի 11-րդ գլուխը կրկնում է գործող «Արտոնագրային վճարների մասին» ՀՀ օրենքով սահմանված ատամնաբուժական գործունեության սահմանումը:
1.4 Ընդունվել է:

	1.1 Նախագծում կատարվել է համապատասխան փոփոխություն:

1.4 Փաթեթում կատարվել են համապատասխան փոփոխություններ: 


	ՀՀ տնտեսական մրցակցության պաշտպանության պետական հանձնաժողով, 09.09.2013թ., N 107/24804-13
	Դիտողություններ և առաջարկություններ չկան:


	
	

	ՀՀ արդարադատության նախարարություն, 21.01.2014թ., N 035/1285-14
	1.«Արտոնագրային հարկի մասին» ՀՀ օրենքի նախագծի վերաբերյալ
1.1 նախագծի 5-րդ հոդվածի 3-րդ մասն անհրաժեշտ է խմբագրել՝ նկատի ունենալով, որ որոշ գործունեության տեսակներ չեն կարող սահմանափակվել մեկ համայնքի տարածքում և ունենալ մշտական գործունեության վայր, քանի որ հիշյալ հոդվածի 3-րդ մասի համաձայն ստացվում է, որ յուրաքանչյուր համայնքում անձը գործունեություն ծավալելու դեպքում տվյալ համայնքում վճարում պետք է կատարի և արտոնագիր ստանա: Մասնավորապես խոսքը վերաբերում է խնջույքավարի գործունեությանը, որը կարող է իրականացվել տարբեր համայնքներում: 

Նույն դիտողությունը վերաբերում է նաև 12-րդ հոդվածի 1-ին մասի 1-ին կետին:
1.2 Նախագծի 6-րդ հոդվածի 1-ին մասի 3-րդ կետում անհրաժեշտ է հստակեցնել, թե որոնք են ՙՙՆեղ մասնագիտական գիտելիքների ձեռքբերման այլ դասընթացները՚՚:
1.3 Նախագծի 6-րդ հոդվածի 1-ին մասի 1-ին կետի ենթակետերի փակագծերն անհրաժեշտ է փոխարինել կետերով՝ համաձայն «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջների:

1.4 նախագծի 9-րդ հոդվածի 2-րդ մասում «Վարչատարածքային բաժանման մասին» բառերն անհրաժեշտ է փոխարինել «Հայաստանի Հանրապետության վարչատարածքային բաժանման մասին» բառերով՝ նկատի ունենալով վերոնշյալ օրենքի վերնագիրը:

1.5 Անհրաժեշտ է վերանայել 16-րդ հոդվածում նշված օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:

1.6 Նախագծի 1-ին հավելվածի վերջում աստղանիշով դրույթն ըստ էության ծանոթագրություն է, ինչը չի բխում «Իրավական ակտերի մասին» ՀՀ օրենքի 45-րդ հոդվածի 12-րդ մասի պահանջներից: Նույն դիտողությունը վերաբերում է նաև 2-րդ, 3-րդ, 4-րդ և 5-րդ հավելվածներին:

2.««Արտոնագրային վճարների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ
2.1 նախագծի 5-րդ հոդվածում ՙՙօրենսդրությամբ՚՚ բառն անհրաժեշտ է փոխարինել ՙՙօրենքով՚՚ բառով՝ նկատի ունենալով ՀՀ Սահմանադրության 83.5-րդ հոդվածի 2-րդ կետի պահանջները՝ որոնց համաձայն ֆիզիկական և իրավաբանական անձանց կողմից հարկերի, տուրքերի և այլ պարտադիր վճարների
տեսակները, չափը, վճարման կարգը սահմանվում է բացառապես օրենքով: Նույն դիտողությունը վերաբերում է նաև նախագծի 7-րդ հոդվածին:

2.2 նախագծի 6-րդ հոդվածի 1-ին մասում անհրաժեշտ է հանել ՙՙև այլ փաստաթղթեր՚՚ բառերը՝ նկատի ունենալով, որ օրենքում պետք է հստակ և սպառիչ սահմանվի անհրաժեշտ փաստաթղթերի ցանկը:
2.3 նախագծի 9-րդ հոդվածի 4-րդ մասում «Վարչատարածքային բաժանման մասին» բառերն անհրաժեշտ է փոխարինել «Հայաստանի Հանրապետության վարչատարածքային բաժանման մասին» բառերով՝ նկատի ունենալով վերոնշյալ օրենքի ճիշտ վերնագիրը:

2.4 Անհրաժեշտ է վերանայել օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:

3. ««Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերաբերյալ

3.1 նախագծի վերնագրում «լրացումներ» բառն անհրաժեշտ է փոխարինել «լրացում և փոփոխություն» բառերով՝ համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների:

3.2 Անհրաժեշտ է վերանայել օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:

4. ««Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին», «Հայաստանի Հանրապետության քաղաքացիական օրենսգրքում փոփոխություն կատարելու մասին», ««Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում կատարելու մասին», ««Եկամտային հարկի մասին» Հայաստանի Հանրապետության օրենքում փոփոխություն կատարելու մասին», ««Կուտակային կենսաթոշակների մասին» Հայաստանի Հանրապետության օրենքում փոփոխություններ կատարելու մասին», ««Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքում փոփոխություն կատարելու մասին», ««Տնտեսական մրցակցության պաշտպանության մասին» Հայաստանի Հանրապետության օրենքում փոփոխություն կատարելու մասին», ««Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին», ««Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն  և լրացումներ կատարելու մասին»  Հայաստանի Հանրապետության օրենքների նախագծերի վերաբերյալ

4.1 ««Կուտակային կենսաթոշակների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծում 1-ին և 2-րդ հոդվածներն անհրաժեշտ է միացնել՝ նկատի ունենալով, որ երկու հոդվածն էլ վերաբերում են օրենքի 2-րդ հոդվածին:

4.2 ««Տնտեսական մրցակցության պաշտպանության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածում «12-րդ հասկացության» բառերն անհրաժեշտ է փոխարինել «տնտեսավարող սուբյեկտ» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

4.3 ««Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն  և լրացումներ կատարելու մասին» ՀՀ օրենքի նախագծի 2-րդ հոդվածում անհրաժեշտ է վերանայել կետերի համարակալումը, մասնավորապես՝ «2.1» և «3.1» թվերն անհրաժեշտ է փոխարինել ՝ «2» և «3» թվերով՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների:

4.4 Անհրաժեշտ է վերանայել օրենքների ուժի մեջ մտնելու ժամկետները՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
	1.1  Ընդունվել է մասնակի:
1.2 Չի ընդունվել:
Նախագծի 6-րդ հոդվածի 1-ին մասը կրկնում է գործող «Արտոնագրային վճարների մասին» ՀՀ օրենքի Հավելված 1-ով հաստատված ցանկը:

1.3 Ընդունվել է:
1.4 Ընդունվել է:
1.5 Ընդունվել է:

1.6 Ընդունվել է:

2 Ընդունվել է:

3.Ընդունվել է:

4.1 Ընդունվել է:

4.2 Ընդունվել է մասնակի:
4.3 Չի ընդունվել:
Նախագծում համարակալումը ճիշտ է:
4.4 Ընդունվել է:

	1.1 Նախագծում կատարվել է համապատասխան փոփոխություն՝ սահմանելով 5 տեսակի արտոնագրեր՝ ըստ գործունեության իրականացման բնակավայրերի: Ընդ որում, արտոնագրի յուրաքանչյուր տեսակի գործողությունը կտարածվի բոլոր այն համայնքներում, որտեղ տվյալ գործունեություն իրականացնելու համար արտոնագրային հարկի գումարը նույնն է կամ ավելի ցածր է, սակայն այդ արտոնագիրը պետք է տրամադրված լինի այն համայնքների կողմից, որտեղ արտոնագրային հարկը առավել բարձր է:
1.3 Նախագծում կատարվել է համապատասխան փոփոխություն:

1.4 Նախագծում կատարվել է համապատասխան փոփոխություն:
1.5 Նախագծում կատարվել է համապատասխան փոփոխություն:

1.6 Նախագծում կատարվել է համապատասխան փոփոխություն:

2. Նախագծում կատարվել են համապատասխան փոփոխություններ:

3. Նախագծում կատարվել են համապատասխան փոփոխություններ:

4.1 Նախագծում կատարվել է համապատասխան փոփոխություն:

4.2 «12-րդ հասկացության» բառերը փոխարինվել են «տնտեսվարող սուբյեկտ հասկացության» բառերով:
4.4 Նախագծում կատարվել է համապատասխան փոփոխություն:


	ՀՀ արդարադատության նախարարություն, 09.12.2014թ., N 035/38200-14
	1.«Արտոնագրային հարկի մասին» ՀՀ օրենքի լրամշակված նախագծի վերաբերյալ
1.1 Նախագծի 13-րդ հոդվածում ,,Հայաստանի Հանրապետության տարածքային կառավարման,, բառերն անհրաժեշտ է փոխարինել ,,Հայաստանի Հանրապետության տարածքային կառավարման և արտակարգ իրավիճակների,, բառերով:
1.2 Անհրաժեշտ է վերանայել 16-րդ հոդվածում նշված օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
2.««Արտոնագրային վճարների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի լրամշակված նախագծի վերաբերյալ
2.1 Նախագծի 2-րդ հոդվածում ,,Հայաստանի Հանրապետության կառավարությանն առընթեր պետական եկամուտների կոմիտեն,, բառերն անհրաժեշտ է փոխարինել ,,Հայաստանի Հանրապետության ֆինանսների նախարարությունը,, բառերով:

2.2 Նախագծի 9-րդ գլխի վերնագրից հետո նշված դրույթն անհրաժեշտ է նշել առանձին հոդվածով կամ ներառել դրույթին հաջորդող հոդվածի մեջ` համաձայն «Իրավական ակտերի մասին» ՀՀ օրենքի 41-րդ հոդվածի 1-ին մասի պահանջների: Նույն դիտողությունը վերաբերում է 10-րդ, 11-րդ,12-րդ, 13-րդ գլուխներից հետո նշված դրույթներին:
2.3 Անհրաժեշտ է վերանայել օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
3. ««Տեղական ինքնակառավարման մասին» Հայաստանի Հանրապետության օրենքում լրացում և փոփոխություն կատարելու մասին»,
««Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին», «Հայաստանի Հանրապետության քաղաքացիական օրենսգրքում փոփոխություն կատարելու մասին», ««Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում կատարելու մասին», ««Եկամտային հարկի մասին» Հայաստանի Հանրապետության օրենքում փոփոխություն կատարելու մասին», ««Կուտակային կենսաթոշակների մասին» Հայաստանի Հանրապետության օրենքում փոփոխություններ կատարելու մասին», ««Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքում փոփոխություններ կատարելու մասին», ««Տնտեսական մրցակցության պաշտպանության մասին» Հայաստանի Հանրապետության օրենքում փոփոխություն կատարելու մասին», ««Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին», ««Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն  և լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին»     Հայաստանի Հանրապետության օրենքների լրամշակված նախագծերի վերաբերյալ
3.1 Անհրաժեշտ է վերանայել օրենքների ուժի մեջ մտնելու ժամկետները՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:

3.2 «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին»   ՀՀ օրենքի 2-րդ հոդվածում  «17014» թիվն անհրաժեշտ է փոխարինել «17014-րդ» բառերով:
	1. Ընդունվել է:
2. Ընդունվել է:
3. Ընդունվել է:


	1. Նախագծում կատարվել են համապատասխան փոփոխություններ:

2. Նախագծում կատարվել են համապատասխան փոփոխություններ:

3. Նախագծում կատարվել են համապատասխան փոփոխություններ:

